
Source :
Musique de Guillaume Costeley, 
Le Roy et Ballard, 1570, fol. 60 v°.

En ce beau moys, en ce tems nouvellet,
Qu’arbres et chams se vestent de verdure,
On oyt au boys maint doux Rossignolet
Se degoyser tant que jour et nuit dure.
On voit Margot qui tient de leur nature,
Soubz l’aubespin les suivre de sa voix,
Et son amy gratieux et courtois
Parfait l’accord en douce cromatique.
Bref au milieu des espritz les plus gays,
On n’ouyt onc si plaisante musicque.

